
                                           ŠEĆERNA BOLEST I OKO  
 
 
Šećerna bolest, ukoliko nije pod kontrolom porodičnog ljekara i interniste 
ostavlja posljedice na očnom dnu, koje ukoliko se na vrijeme ne uoče i ne 
poduzme odgovarajuća terapija, vode u nepovratni gubitak vida i sljepilo. 
 
Krvne žile očnog dna su vrlo nježne i osjetljive, te svaki porast šećera u krvi, pa 
čak i masnoće i krvnog tlaka, dovodi do njihovog oštećenja, što neminovno 
vodi ka oštećenju očnog dna i gubitku vida. 
 
Ukoliko se početne promjene na krvnim žilama na vrijeme uoče, a može ih 
uočiti specijalista za očne bolesti u specijalističkoj ambulanti pregledom očnog 
dna, onda je moguće na njih utjecati i spriječiti dalje širenje tih promjena 
odnosno spriječiti gubitak vida. 
 
Veoma je važno da se pacijenti koji se liječe zbog šećerne bolesti, kao i 
povišene vrijednosti masnoća u krvi i problema sa krvnim tlakom i srcem, 
redovno javljaju na pregled kod specijaliste za očne bolesti jedanput godišnje, 
a po potrebi i češće. Bilo bi poželjno pri svakom pregledu ponijeti nalaz 
interniste i prethodni nalaz specijaliste za očne bolesti. 

